ՀԻՄՆԱՎՈՐՈՒՄ

 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՄԱՅԻՍԻ 27-Ի   N 568-Ն ՈՐՈՇՄԱՆ  ՄԵՋ  ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ ՆԱԽԱԳԾԻ ՎԵՐԱԲԵՐՅԱԼ
 
1. Իրավական ակտի անհրաժեշտությունը (նպատակը)
Անվճար կամ արտոնյալ պայմաններով  վերարտադրողականության օժանդակ տեխնոլոգիաների կիրառմամբ բժշկական օգնության և սպասարկման  կարգն ու շահառուներին ներկայացվող պահանջները սահմանելու մասին»   Հայաստանի Հանրապետության կառավարության 2015 թվականի մայիսի 27-ի թիվ  568-Ն  որոշման  մեջ  փոփոխություն կատարելու մասին  Հայաստանի Հանրապետության որոշման նախագծի ընդունումը պայմանավորված է  անպտղության բուժման և հաղթահարման ոլորտում անպտուղ զույգերի պատճառագիտության հետազոտման ու  բուժման, ինչպես նաև վերարտադրողականության օժանդակ տեխնոլոգիաների տրամադրման գործընթացում առկա օրենսդրական բացերը լրացնելու, բնակչության որոշ խմբերի անպտղությամբ  տառապող զույգերի  իրավունքներն օրենսդրորեն  սահմանելու և դրանց իրականացման գործընթացի հետ կապված հարաբերությունների կարգավորման, ինչպես նաև Հայաստանի Հանրապետության 2002 թվականի «Մարդու վերարտադրողական առողջության և վերարտադրողական իրավունքների մասին» օրենքի  պահանջների կատարումն ապահովելու անհրաժեշտությամբ:
2. Կարգավորման հարաբերությունների ներկա վիճակը և առկա խնդիրները
 Վերարտադրողական առողջության, ինչպես նաև անպտղության հաղթահարման նպատակով վերարտադրողականության օժանդակ տեխնոլոգիաների  ոլորտը կարգավորվում է Հայաստանի Հանրապետության 2002 թվականի «Մարդու վերարտադրողական առողջության և վերարտադրողական իրավունքների մասին» ՀՀ  օրենքի  պահանջների կատարումն ապահովելու անհրաժեշտությամբ և դրանից բխող այլ իրավական ակտերով, մասնավորապես Անվճար կամ արտոնյալ պայմաններով  վերարտադրողականության օժանդակ տեխնոլոգիաների կիրառմամբ բժշկական օգնության և սպասարկման  կարգն ու շահառուներին ներկայացվող պահանջները սահմանելու մասին»   Հայաստանի Հանրապետության կառավարության 2015 թվականի մայիսի 27-ի թիվ  568-Ն որոշմամբ:  Վերոհիշյալ որոշումն ընդունվել է դեռևս 2015 թվականին, և դրա կիրարկման ընթացքում ի հայտ են եկել մի շարք չկարգավորված խնդիրներ: 
Վերը նշված խնդիրները լուծելու նպատակով Հայաստանի Հանրապետության առողջապահության նախարարության կողմից ծավալվել են Անվճար կամ արտոնյալ պայմաններով  վերարտադրողականության օժանդակ տեխնոլոգիաների կիրառմամբ բժշկական օգնության և սպասարկման  կարգն ու շահառուներին ներկայացվող պահանջները սահմանելու մասին»   Հայաստանի Հանրապետության կառավարության 2015 թվականի մայիսի 27-ի թիվ  568-Ն որոշման  մեջ  փոփոխություններ և լրացումներ կատարելուն ուղղված միջոցառումներ, որի արդյունքում ակնկալվում է բարելավել անպտղությամբ տառապող  զույգերի իրավունքների իրականացման մեխանիզմները, հստակեցնել վերատադրողականության օժանդակ տեխնոլոգիաներից օգտվելու իրավունք  վերապահված շահառուների իրավական կարգավորումները:
3. Կարգավորման նպատակը և բնույթը:
Նախագծով առաջարկվում է՝

1) օրենսդրորեն ամրագրել բնակչության որոշ խմբերի անպտղության բուժման և հաղթահարման նպատակով կիրառվող անպտղության պատճառագիտության հետազոտում ու բուժում, ինչպես նաև վերարտադրողականության օժանդակ տեխնոլոգիաների տրամադրման կարգն ու պայմանները. 

2) սահմանել անպտղության պատճառագիտության հետազոտման ու բուժման, վերարտադրողականության օժանդակ տեխնոլոգիաների իրականացման ընթացակարգը` որոշակի պահանջներ ու պայմաններ.
3) նախատեսել այդ ծառայությունների իրականացման  հանձաժողովային կարգով իրականացումը. 

4) սահմանել «Պետության կողմից երաշխավորված անվճար կամ արտոնյալ պայմաններով  անպտղության պատճառագիտության հետազոտման ու բուժման,  վերարտադրողականության օժանդակ տեխնոլոգիաների կիրառմամբ բժշկական օգնու​թյ​ունը և սպասարկումը իրականացնող  վերարտադրողականության օժանդակ տեխնոլոգիաների իրականացման լիցենզիա ունեցող կազմակերպության կողմից հաշվետվողականության մեխանիզմները:
     4. «Հայաստանի Հանրապետության կառավարության 2015 թվականի մայիսի 27-ի թիվ  568-Ն  որոշման  մեջ  փոփոխություն կատարելու մասին  Հայաստանի Հանրապետության որոշման նախագծի իրականացման նպատակով ՀՀ առողջապահության նախարարության բյուջետային ծախսերում «Անպտուղ զույգերի համար վերարտադրողականության օժանդակ տեխնոլոգիաների կիրառմամբ  բժշկական օգնության ծառայություններ» ծրագրի շրջանակներում նախատեսված է 210մլն դրամ:

5.Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ առողջապահության նախարարության աշխատակազմի մոր և մանկան առողջության պահպանման վարչության կողմից:

6.  Ակնկալվող արդյունքը.
Նախագծի ընդունման դեպքում ակնկալվում է բարելավել անպտղությամբ տառապող զույգերի իրավունքների իրացումը, սահմանել մեխանիզմներ՝ բնակչության որոշ խմբերի անպտղության պատճառագիտության հետազոտման ու բուժման, ինչպես նաև վերարտադրողականության օժանդակ տեխնոլոգիաների տրամադրման  ու իրականացման համար,    վերարտադրողական առողջության ոլորտում առաջացող այլ հարաբերությունների համալիր կարգավորում, ինչպես նաև ծնելիության որոշակի բարձրացում:

:

